КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса канму коланлун могмӧдӧм вылӧ вузӧс, уджъяс, услугаяс ньӧбӧм кузя план-графикъяс лӧсьӧдан, вынсьӧдан да нуӧдан пӧрадок вынсьӧдӧм йылысь

«Канму да муниципальнӧй коланлун могмӧдӧм вылӧ вузӧс, уджъяс, услугаяс ньӧбан юкӧнын контракт система йылысь» Федеральнӧй оланпас серти Коми Республикаса Веськӧдлан котыр шуис:

1. Вынсьӧдны Коми Республикаса канму коланлун могмӧдӧм вылӧ вузӧс, уджъяс, услугаяс ньӧбӧм кузя план-графикъяс лӧсьӧдан, вынсьӧдан да нуӧдан пӧрадоксӧ содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді могъяс юклӧм серти ладмӧдӧ Коми Республикаса олӧмӧ пӧртан власьт органъяслысь Коми Республикаса канму коланлун могмӧдӧм вылӧ вузӧс, уджъяс, услугаяс ньӧбан юкӧнын уджсӧ.                       

3. Тайӧ шуӧм вынсялӧ 2016 вося тӧвшӧр тӧлысь 1 лунсянь.

Коми Республикалӧн

Веськӧдлан котырса Веськӧдлысь                                                      В. Тукмаков

Сыктывкар

2015 вося урасьӧм тӧлысь 2 лун

26 №

ВЫНСЬӦДӦМА

Коми Республикаса Веськӧдлан котырлӧн

2015 во урасьӧм тӧлысь 2 лунся 26 №-а шуӧмӧн

(содтӧд)

Коми Республикаса канму коланлун могмӧдӧм вылӧ вузӧс, уджъяс, услугаяс ньӧбӧм кузя план-графикъяс лӧсьӧдан, вынсьӧдан да нуӧдан 
пӧрадок
1. Тайӧ Пӧрадокыс урчитӧ Коми Республикаса канму коланлун могмӧдӧм вылӧ вузӧс, уджъяс, услугаяс ньӧбӧм кузя план-графикъяс лӧсьӧдан, вынсьӧдан да нуӧдан пӧрадок (водзӧ лӧсялӧмӧн – ньӧбасян план-графикъяс, закупкаяс) «Канму да муниципальнӧй коланлун могмӧдӧм вылӧ вузӧс, уджъяс, услугаяс ньӧбан юкӧнын контракт система йылысь» Федеральнӧй оланпас серти (водзӧ – контракт система йылысь Федеральнӧй оланпас).

2. Ньӧбасян план-графикъяссӧ лӧсьӧдӧны да вынсьӧдӧны 10 уджалан лун чӧжӧн:

а) Коми Республика нимсянь уджалысь канму заказчикъяс (водзӧ – канму заказчикъяс), лӧсялана канму заказчиклы сьӧмӧн инӧдъяссӧ петкӧдлан лунсянь могъяс примитӧм да (либӧ) збыльмӧдӧм вылӧ Россия Федерацияса сьӧмкуд оланпастэчас серти;

б) Коми Республикаӧн лӧсьӧдӧм сьӧмкуд учреждениеяс, сэтшӧм ньӧбасьӧмъясысь кындзи, кутшӧмъяс збыльмӧдсьӧны контракт система йылысь Федеральнӧй оланпаслӧн 15 статьяса 2 да 6 юкӧнъяс серти, сьӧма-овмӧсса уджъяс серти планъяс вынсьӧдан лунсянь;

в) Коми Республикаӧн лӧсьӧдӧм асшӧрлуна учреждениеяс, ӧтувъя канму предприятиеяс, кодъяслӧн эмбурыс пырӧ эмбуралан инӧд серти Коми Республика киӧ, контракт система йылысь Федеральнӧй оланпаслӧн 15 статьяса 4 юкӧнӧн урчитӧм случайын, канму киын кутан капитальнӧй объектъяс стрӧитӧм могысь либӧ Коми Республикаса канму киӧ вӧрзьӧдны позьтӧм объектъяс ньӧбӧм могысь капитальнӧй вложениеяс вылӧ субсидия сетӧм йылысь ладмӧдчӧм кырымалан лунсянь (водзӧ - субсидия). Та дырйи ньӧбасян план-графикӧ пырӧны сӧмын субсидия тшӧт вылӧ збыльмӧдан закупкаяс;

г) Коми Республикаӧн лӧсьӧдӧм сьӧмкуд, асшӧрлуна учреждениеяс, ӧтувъя канму предприятиеяс, кодъяслӧн эмбурыс пырӧ эмбуралан инӧд серти Коми Республика киӧ, кодъяс пӧртӧны олӧмӧ закупкаяс серти торъя уджмогъяс Коми Республикаса канму органъясӧн налы сетӧм торъя уджмогъяс серти, контракт система йылысь Федеральнӧй оланпаслӧн 15 статьяса 6 юкӧнӧн урчитӧм случайясын, сетӧм уджмогъяс серти лӧсялана тшӧт вылӧ сьӧмӧн инӧдъяссӧ петкӧдлан лунсянь могъяс примитӧм да (либӧ) збыльмӧдӧм вылӧ Россия Федерацияса сьӧмкуд оланпастэчас серти;

3. Ньӧбасян план-графикъяссӧ лӧсьӧдны йӧз, кодъясӧс индӧма тайӧ Пӧрадокса 2 пунктын, быд во локтан сьӧма во кежлӧ ньӧбасян план серти татшӧм кадколастъясӧ:

а) канму заказчикъяс Коми Республикаса республиканскӧй сьӧмкудйысь сьӧмӧн медшӧр вӧдитчысьясӧн урчитӧм кадколастъясӧ:

лӧсьӧдӧны ньӧбасян план-графикъяс локтан сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь оланпас бала Коми Республикаса Каналан Сӧветӧ пыртӧм бӧрын;

коланлун дырйи стӧчмӧдӧны лӧсьӧдӧм ньӧбасян план-графикъяссӧ лӧсялана канму заказчиклы сьӧмӧн инӧдъяссӧ петкӧдлӧмсянь могъяс примитӧм да (либӧ) збыльмӧдӧм вылӧ Россия Федерацияса сьӧмкуд оланпастэчас серти;

б) тайӧ Пӧрадоклӧн 2 пунктса «б» пунктулын индӧм учреждениеяс налӧн учредитысьяслысь удж да уджмогъяс збыльмӧдысь органъясӧн урчитӧм кадколастъясӧ:

лӧсьӧдӧны ньӧбасян план-графикъяс Коми Республикаса Каналан Сӧветӧ пыртӧм бӧрын локтан сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь оланпас бала, локтан сьӧма во вылӧ да планӧвӧй кадколаст вылӧ Коми Республикаса медицинскӧя быть страхуйтан дінму фондлӧн сьӧмкуд йылысь оланпас бала;

коланлун дырйи стӧчмӧдӧны лӧсьӧдӧм ньӧбасян план-графикъяссӧ сьӧма-овмӧсса уджъяс серти планъяс вынсьӧдӧм бӧрын;

в) юридическӧй кывкутысьяс, кутшӧмъясӧс индӧма тайӧ Пӧрадоклӧн 2 пунктса «в» пунктулын:

лӧсьӧдӧны ньӧбасян план-графикъяс локтан сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь оланпас бала Коми Республикаса Каналан Сӧветӧ пыртӧм бӧрын;

коланлун дырйи стӧчмӧдӧны лӧсьӧдӧм ньӧбасян план-графикъяссӧ субсидияяс сетӧм йылысь артмӧдчӧмъяс кырымалӧм бӧрын;

г) юридическӧй кывкутысьяс, кутшӧмъясӧс индӧма тайӧ Пӧрадоклӧн 2 пунктса «г» пунктулын:

лӧсьӧдӧны ньӧбасян план-графикъяс локтан сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь оланпас бала Коми Республикаса Каналан Сӧветӧ пыртӧм бӧрын;

коланлун дырйи стӧчмӧдӧны лӧсьӧдӧм ньӧбасян план-графикъяссӧ индӧм юридическӧй кывкутысьяслы канму заказчикъясӧн лоысь Коми Республикаса лӧсялана канму органъясӧн индӧм органъяс нимсянь канму контрактъяс кырымалӧм да збыльмӧдӧм вылӧ канму заказчиклысь  уджмогъяс сетӧм йылысь артмӧдчӧмъяс кырымалӧм бӧрын.

4. Ньӧбасян план-графикӧ колӧ пыртны вузӧс, уджъяс, услугаяс лыддьӧг, кутшӧмъясӧс ньӧбӧны конкурс нуӧдӧмӧн (восьса конкурс, дзескӧдӧмӧн участвуйтан конкурс, кык тшупӧда конкурс, пӧдса конкурс,   дзескӧдӧмӧн участвуйтан пӧдса конкурс, кык тшупӧда пӧдса конкурс), аукцион нуӧдӧмӧн (электроннӧй аукцион, пӧдса аукцион), урчитӧм донъяс видлалӧмӧн, вӧзйӧмъяс видлалӧм, ӧти поставщиклысь (збыльмӧдысьлысь, подрядчиклысь) ньӧбӧмӧн, а сідзжӧ поставщикӧс (подрядчикӧс, збыльмӧдысьӧс) индӧмӧн, мый урчитсьӧ Россия Федерацияса Веськӧдлан котырӧн контракт система йылысь Федеральнӧй оланпаслӧн 111 статья серти.

5. Ньӧбасян план-графикӧ пырӧ сэтшӧм ньӧбасьӧмъяс йылысь юӧр, кутшӧмъясӧс вӧчӧм серти йӧзӧдсьӧны юӧртӧмъяс либӧ мӧдӧдсьӧны видзакорӧмъяс поставщикӧс (подрядчикӧс, збыльмӧдысьӧс) индӧмын участвуйтӧм вылӧ контракт система йылысь Федеральнӧй оланпасӧн урчитӧм случайясын ньӧбасян план-график вынсьӧдан во чӧжӧн, а сідзжӧ ӧти поставщиклысь (подрядчиклысь, збыльмӧдысьлысь) ньӧбӧмъяс йылысь, кодкӧд индӧма кырымавны контрактъяс план-график вынсьӧдан во чӧжӧн.

6. Сэк, кор Россия Федерацияса сьӧмкуд оланпастэчас серти канму заказчиклӧн ньӧбасян план-графикӧ либӧ учреждениелӧн либӧ юридическӧй кывкутысьлӧн, кодъясӧс индӧма тайӧ Пӧрадокса 2 пунктлӧн «б» либӧ «в» пунктувъясын, ньӧбасян план-графикӧ пыртӧм ньӧбасьӧмлӧн кадколастыс петӧ ньӧбасян план-график вынсьӧдан кадколастысь, ньӧбасян план-графикӧ сідзжӧ пыртӧны контракт збыльмӧдан став кадколаст вылӧ ньӧбасьӧм йылысь юӧръяс.

7. Тайӧ Пӧрадокса 2 пунктын индӧм йӧз нуӧдӧны ньӧбасян план-графикъяс контракт система йылысь Федеральнӧй оланпаслӧн да тайӧ Пӧрадоклӧн положениеяс серти. Ньӧбасян план-графикъясӧ вежсьӧмъяс пыртсьӧны, кор эмӧсь вежсьӧмъяс ньӧбасян планъясын, а сідзжӧ татшӧм случайясын:

а) ньӧбӧм вылӧ индӧм вузӧслӧн, уджъяслӧн, услугаяслӧн мында да (либӧ) дон вежсьӧм, кутшӧмӧс эрдӧдӧма ньӧбасьӧм дорӧ дасьтысьӧм дырйи, мый понда вузӧс вайӧмыс, уджъяс вӧчӧмыс, услугаяс сетӧмыс ньӧбасян план-графикын урчитӧм контрактлӧн воддза (медыджыд) дон серти лоӧ вӧчны позьтӧмӧн;

б) ньӧбӧм заводитан планируйтӧм кадпас вежсьӧм, вузӧс ньӧбан, уджъяс вӧчан, услугаяс сетан кадколастъяс да (либӧ) сьӧрсьӧн-бӧрсьӧн мунанног вежсьӧм, поставщикӧс (подрядчикӧс, збыльмӧдысьӧс) инданног вежсьӧм, мынтысян тшупӧдъяс да (либӧ) аванс мында вежсьӧм, контракт збыльмӧдан кадколаст вежсьӧм;

в) ньӧбасян план-графикӧн урчитӧм ньӧбӧмсӧ заказчикӧн дугӧдӧм;

г) Россия Федерацияса оланпастэчас серти мунан воӧ сетӧм сьӧмӧн вӧдитчӧмысь экономия артмӧм;

д) контракт система йылысь Федеральнӧй оланпаслӧн 99 статьяӧн урчитӧм контроль органъясӧн тшӧктӧд сетӧм закупкаяс юкӧнын Россия Федерацияса оланпастэчас торкӧмсӧ бырӧдӧм йылысь, сы лыдын поставщикъясӧс (подрядчикъясӧс, збыльмӧдысьясӧс) индан удж дугӧдӧм йылысь;

е) закупкаяс кузя быть колана ӧтйӧза сёрнитӧмлӧн кывкӧртӧдъяс серти заказчикӧн примитӧм помшуӧмсӧ збыльмӧдӧм;

ж) сэтшӧм лоӧмторъяс артмӧм, кутшӧмъяс йылысь ньӧбасян план-график вынсьӧдан кадпас кежлӧ водзвыв тӧдны эз позь.

8. Быд ньӧбан объект серти ньӧбасян план-графикӧ вежсьӧмъяссӧ пыртӧны ньӧбасян юкӧнын ӧтувъя юӧртан системаын (а индӧм система вӧдитчӧмӧ пырттӧдз – «Ӧтуввез» юӧртан-телекоммуникация везйын Россия Федерацияса официальнӧй сайтын вузӧс вайӧм, уджъяс вӧчӧм, услугаяс сетӧм вылӧ заказъяс йылысь юӧръяс меститӧм могысь) йӧзӧдан лунӧдз 10 лунысь оз сёрджык ньӧбасьӧм йылысь юӧртӧм, поставщикӧс (подрядчикӧс, збыльмӧдысьӧс) индӧмын участвуйтны видза корӧм мӧдӧдӧм, тайӧ Пӧрадокса 9 пунктын индӧм случайысь кындзи, а сэк, кор контракт система йылысь Федеральнӧй оланпас серти абу урчитӧма йӧзӧдны ньӧбасьӧм йылысь юӧртӧмсӧ либӧ мӧдӧдны поставщикӧс (подрядчикӧс, збыльмӧдысьӧс) индӧмын участвуйтны видза корӧмсӧ, - контракт кырымалана кадпасӧдз.

9. Сэк, кор ньӧбасьӧмъяссӧ збыльмӧдӧны урчитӧм дон видлалӧм пыр гуманитарнӧй отсӧг сетӧм могысь либӧ вӧр-ва да техногеннӧй сяма виччысьтӧг лоӧмторъяслысь колясъяс бырӧдӧм могысь контракт система йылысь Федеральнӧй оланпаслӧн 82 статья серти, ньӧбасян план-графикӧ вежсьӧмъяссӧ пыртӧны урчитӧм дон юӧртӧм йылысь корӧм участвуйтысьяслы мӧдӧдан лунӧ, а сэк, кор ньӧбасьӧны ӧти поставщиклысь (подрядчиклысь, збыльмӧдысьлысь) контракт система йылысь Федеральнӧй оланпаслӧн 93 статьяса 1 юкӧнлӧн 9 да 28 пунктъяс серти – контракт кырымалана кадпасӧдз ӧти лунысь оз сёрджык.

10. Закупкаяс юкӧнын ӧтувъя юӧртан системаын (а индӧм система вӧдитчӧмӧ пырттӧдз – «Ӧтуввез» юӧртан-телекоммуникация везйын Россия Федерацияса официальнӧй сайтын вузӧс вайӧм, уджъяс вӧчӧм, услугаяс сетӧм вылӧ заказъяс йылысь юӧръяс меститӧм могысь) план-график йӧзӧдӧм дырйи канму гусяторйӧ пырысь юӧръяс закупкаяс юкӧнын ӧтувъя юӧртан системаын (а сійӧс вӧдитчӧмӧ пырттӧдз – официальнӧй сайтын) оз йӧзӧдсьыны.

11. Тайӧ Пӧрадоклӧн 2 пунктса «г» пунктулын индӧм юридическӧй кывкутысьяс лӧсьӧдӧны, вынсьӧдӧны да нуӧдӧны ньӧбасян план-графикъяссӧ Коми Республикаса лӧсялана канму органъяс нимсянь, кодъяс сетісны тайӧ йӧзлы канму заказчиклысь торъя уджмогъяссӧ.

12. Ньӧбасян план-графикъяссӧ лӧсьӧдӧм да нуӧдӧм дырйи могмӧдсьӧ ньӧбасян план-графикъясӧ пыртан юӧръяслӧн да Коми Республикаса коланлун вылӧ вузӧс, уджъяс да услугаяс серти планъясса лӧсялана петкӧдласъяслы (водзӧ – ньӧбасян планъяс) лӧсялӧм, сы лыдын:

а) ньӧбасян план-графикӧ пыртан ньӧбасьӧмъяс серти торъя кодъяс лӧсялӧны ньӧбасян планӧ пыртӧм торъя кодлы;

б) контрактъяслӧн воддза (медыджыд) донъяс йылысь, ӧти поставщиккӧд (подрядчиккӧд, збыльмӧдыськӧд) кырымалан контрактъяслӧн донъяс йылысь, лӧсялана сьӧма во кежлӧ закупкаяс вӧчӧм вылӧ сетан сьӧм мында йылысь (планируйтан мынтысьӧмъяс йылысь) ньӧбасян план-графикӧ пыртан юӧр йитчӧ лӧсялана сьӧма во кежлӧ ньӧбӧмъяс вӧчӧм вылӧ сетан сьӧм мында йылысь (планируйтан мынтысьӧмъяс йылысь) ньӧбасян планӧ пыртӧм юӧркӧд;

в) ньӧбасян план-графикӧ пыртан вузӧс ваян, уджъяс вӧчан, услугаяс сетан сьӧрсьӧн-бӧрсьӧн мунӧм йылысь либӧ тшупӧд лыд йылысь юӧр лӧсялӧ ньӧбасян планӧ пыртӧм планируйтан ньӧбасьӧмъяс збыльмӧдан кадколастъяс (сьӧрсьӧн-бӧрсьӧн вӧчанног) йылысь юӧрлы;

г) ньӧбасян план-графикӧ пыртан ньӧбасьӧм заводитны планируйтан кадколастъяс йылысь юӧр лӧсялӧ ньӧбасян планӧ пыртӧм юӧрлы контракт система йылысь Федеральнӧй оланпасӧн урчитӧм случайясын ньӧбасьӧм йылысь юӧртӧм йӧзӧдан, поставщикӧс (подрядчикӧс, збыльмӧдысьӧс) индӧмын участвуйтны видза корӧм мӧдӧдан планируйтан кадпас йылысь либӧ ӧти поставщиккӧд (подрядчиккӧд, збыльмӧдыськӧд) контрактъяс кырымалана планируйтан кадпас йылысь.

